
Da bi nastalo slobodno 
i pravedno političko 
društvo, politikom se 
moraju baviti ljudi koji 
politiku shvaćaju kao 
„poziv“ sa svim moralnim 
dužnostima koje taj poziv 
u sebe uključuje i koji 
vjeruju u „čudo politike“ 
baš onda kad društvo 
potone u ravnodušnost i 
beznađe.

D. Bojić

S ovom mišlju sam započeo dvogodišnji 
mandat gradonačelnika Bihaća nakon 
prijevremenih izbora početkom prošle 
godine. Vjerovao sam da s kvalitetnim 
saradnicima, profesionalcima i jasno 
određenim ciljevima za kratko vrijeme 
možemo završiti neke važne projekte 
za naš grad i udariti temelje za neke 
kompleksnije i obimnije. To se pokazalo 
mogućim. Za vrlo kratko vrijeme, 
odnosno godinu i po dana, koliko sam 
na poziciji gradonačelnika, mnogo se 
radilo. 

Iako suočen s izazovima poput 
vremenskih nepogoda i poplava 
odmah u početku mandata, nisam 
posustao u cilju da postavimo 
pozitivne trendove u pogledu razvoja 
našeg grada, kako na planu razvoja 
komunalne infrastrukture i realizacije 
kapitalnih projekata koji su podržani s 
viših nivoa vlasti, tako i na poboljšanju 
usluga građanima i privredi, te 
međunarodnoj saradnji. 

Na narednim stranicama ovog biltena 
prikazane su najvažnije aktivnosti i 
projekti u proteklih godinu i po dana, 
što je svojevrstan dokaz da se za to 
vrijeme u Bihaću radilo više nego ikada 
prije. Tim putem, uz vašu podršku, 
možemo nastaviti i naredne četiri 
godine. 

Elvedin Sedić, Vaš gradonačelnik.

SAOBRAĆAJNICE CERAVCI
Grad Bihać se u posljednje vrijeme širi, a mje­
sto najintenzivnijeg stambenog i privrednog 
razvoja je područje Ceravaca koje je tokom ove 
godine definitivno bilo najveće gradilište u kan­
tonu. U ovom dijelu grada se trenutno gradi 
desetak objekata kolektivnog stanovanja, a u 
pripremi je izgradnja još osam novih za koje su 
u proceduri urbanističke saglasnosti.

Želeći potaknuti izgradnju i investicije na tom 
području, predložio sam Gradskom vijeću da 
usvoji Odluku o utvrđivanju javnog interesa za 
eksproprijaciju nekretnina u svrhu izgradnje sa­
obraćajnice "S1", u korist Zavoda za prostorno 
uređenje. Riječ je o jednoj od najvažnijih ra­
zvojnih saobraćajnica u naselju Ceravci čijom 
izgradnjom želimo potaknuti investitore na 
nova ulaganja. Na koncu to je i naša obaveza 
– da investitorima, koji ulažu svoj novac, osi­
guramo svu potrebnu saobraćajnu i komunalnu 
infrastrukturu. Vijeće je utvrdilo javni interes i 

sada slijedi postupak eksproprijacije za koji smo 
osigurali sredstva kroz Budžet, a potom pristu­
pamo i izgradnji saobraćajnice. Na ovaj način 
želimo poručiti privrednicima da stojimo iza 

njihovih investicija i da želimo biti korak ispred 
na način da ćemo izgraditi nužnu infrastrukturu 
i prije nego što oni krenu s realizacijom svojih 
investicija. 

NACIONALNI PARK UNA
Rijeka Una je brend i čini prepoznatljivim naš 
Bihać na turističkoj karti svijeta. Zbog toga nam 
je važno da se Nacionalni park Una razvija i po­
tvrdi se kao okosnica privrednog razvoja Krajine 
i grada Bihaća. Kako bismo turistima i gostima 
ponudili potpuni užitak boravka u našem gradu 
i na rijeci Uni, neophodno je infrastrukturno 
ojačati Park. Stoga smo njegov razvoj i poboljša­

nje putnih kominukacija prema Martin Brodu i 
Štrbačkom buku stavili na vrh liste naših kapi­
talnih projekata.

Pronašavši zajedničke interese s našim pred­
stavnicima na višim nivoima vlasti, odlučili smo 
krenuti u bolje pozicioniranje Bihaća i Krajine 
u federalnom budžetu. Lobiranjem zastupnika 

iz Bihaća u FBiH uspjeli smo dobiti dva miliona 
maraka za ove svrhe. Sredstva su operativna 
i na računu JP Nacionalni park za lokalni put 
Ćelije - Štrbački Buk, odnosno na računu JU 
Direkcija za ceste USK za cestu K. Vakuf - M. 
Brod, dok je Gradsko vijeće sredinom jula ove 
godine usvojilo Odluku o utvrđivanju javnog 
interesa za potpunu eksproprijaciju zamljišta 
za put Ćelije - Štrbački Buk. 

Naravno, razvoj nacionalnog parka mora se 
nastaviti i u narednom periodu. Unapređenje 
uvjeta za posjetu sve većeg broj turista u srcu 
našeg parka svakako podrazumijeva izgradnju 
javnog toaleta i parkinga ispred posjetilačkih 
zona, kao i usvajanje zonalnih regulacionih pla­
nova, barem za tri razvojne zone unutar NP. 

Nacionalni park Una je jedini nacionalni park u 
Federaciji BiH stoga želimo doprinijeti stvaranju 
uvjeta za njegovo očuvanje. Kroz projekte Grada 
bili smo podrška proizvođačima i obrtnicima koji 
svoje proizvode izlažu unutar Parka promovi­
rajući tako ideju o zdravom i održivom razvoju 
turizma i ugostiteljstva na tom području.Upravo 
u okviru USAID-ovog projekta podrške održivom 
razvoju Martin Brod je svrstan među 14 naj­
ljepših sela u BiH što ga pridružuje prestižnom 
klubu lokacija u drugim državama širom svijeta 
za koja se pokazalo da su značajno profitirala u 
turističkom, ali i ekonomskom smislu.

SMARAGDNI PUT
Smaragdni put je projekt inspiriran našom ljepo­
ticom Unom u centru Bihaća. Ona nas nadahnjuje 
i svojom neponovljivošću da budemo bolji ljudi 
– prema sebi i drugima, njoj i našem gradu. Ovaj 
projekt igra važnu ulogu u urbanizaciji centra 
grada, daje mu poseban šarm nudeći privlačno 
mjesto za šetnju i odmor kako lokalnom sta­
novništvu, tako i turistima. Također, omogućava 
posjetiteljima da dožive čari rijeke i netaknute 
prirode u samom centru grada. Buduća šetnica 
sa drvenim mostovima preko Amerikančevog do 

Higijenskog zasigurno će biti nove bitne tačke na 
budućem Smaragdnom putu, kojeg ćemo dalje 
graditi, izgraditi i stvoriti jedinstven turistički 
brend i novu vrijednost. To je konačni cilj do 
kojeg ovakvim koracima želimo doći!

Nakon uređenja Gradske otoke, izgradnje šet­
nice iza Stensa, parka u Midžić mahali, uređe­
nja plaže Plandište, projekt izgradnje drvenih 
mostova i šetnice od Gradske otoke preko 
Amerikančevih otoka do Higijenskog ima za 

cilj stvoriti ugodna mjesta za šetnju i odmor. 
Na sve to nastavit će se i izgradnja obaloutvrde 
sa šetnicom od Karabegovića mlina, uz rijeku 
Unu, do Univerzitetske biblioteke, koja je ta­
kođer u pripremi. U narednom periodu želimo 
pješačkim visećim mostom povezati šetnicu iza 
Stensa sa Midžić mahalom i tako dobiti jednu 
veliku kružnu šetnicu koja povezuje sve atrak­
tivne tačke uz rijeku Unu u centru grada. 

 STRATEŠKI PROJEKTI ZA BIHAĆ

Smaragdni put je projekt 
inspiriran našom ljepoticom 
Unom u centru Bihaća.  
Ona nas nadahnjuje  
svojom neponovljivošću  
da budemo bolji...

 SPORTSKA INFRASTRUKTURA 

Osluškujući bilo grada i 
potrebe mojih sugrađana, 

shvatio sam da veliki 
dio njihovih očekivanja 

možemo ispuniti. Sportska 
infrastrurktura je nešto što 

se u sportskim krugovima 
uvijek spočitava i izdavaja 

kao nedostatak. Stoga sam 
sebi postavio cilj – sportisti, 

rekreativci i naša djeca moraju 
imati kvalitetne uvjete za 
trenažne procese. Njihovi 

rezultati nas na to obavezuju. 

Tako smo među kapitalne 
projekte uvrstili obnovu i 

dogradnju sporstke dvorane, 
rekonstrukuciju terena na 
Stensu, izgradnju atletske 

staze i pomoćnog terena 
sa umjetnom podlogom 

u kompleksu stadiona NK 
„Jedinstvo“ i ono što nas 
najviše raduje izgradnja 

sportsko-rekreativnog 
bazena u Prekounju. Kada sve 
pobrojane projekte privedemo 
kraju, bit će to u zbiru najveća 

izdvajanja za sportsku 
infrastrukturu u posljednjih  

30 godina. 

DVORANA LUKE
Nakon što su godinama rekonstrukciju i dograd­
nju dvorane Luke pratili problemi, po preuzi­
manju mog gradonačelničkog mandata uspjeli 
smo ih savladati i u februaru ove godine njena 
vrata konačno otvoriti za sve sportiste, klubove 
i publiku. Bez prevelike pompe ali sa sportskim 
događajim vrijednim pažnje. Smatrali smo da je 
tako najbolje. Dvorana, uz potpuno renoviranu 
glavnu, sada ima još jednu dograđenu veliku 
salu, sale za borilačke i individualne sportove, 
obnovljene svlačionice i toalete i novi LED se­

mafor. Postavljena je kompletna nova fasada 
od termopanela i novo krovište, ugrađen novi 
energetski-efikasan sistem grijanja i hlađenja, 
kao i nove elektroinstalacije i rasvjeta. Kapaci­
tet je sa 800 proširen na 1.225 sjedećih mjesta. U 
toku su i radovi na otklajnjaju nedostataka loše 
izvedenih radova. Stoga, uprkos problemima i 
izazovima koji su pratili njenu izgradnju, oče­
kujem da će naša dvorana u budućnost služiti 
generacijama i biti mjesto odigravanja velikih 
mečeva, nadam se i onih reprezentativnih. 

NOGOMETNI 
TEREN 
S UMJETNOM 
PODLOGOM
Naselje Luke je neslužbeno sportski dio grada 
jer se uz dvoranu nalaze stanion NK „Jedin­
stvo“, Žegarska aleja i trim staza Borići, omiljena 
okupljališta šetača. Nedugo nakon stavljanja u 
funkciju dvorane, otpočeli su radovi na izgradnji 
pomoćnog terena sa umjetnom travnatom pod­
logom na gradskom stadionu. Prva faza radova 
je u toku i financira se iz gradskog budžeta sa 
620.000 KM. Kroz aplikciju na grant sredstva 
tekućih transfera drugim nivoima vlasti Vlade 
FBiH osigurali smo 425.000 maraka za drugu 
fazu, odnosno nabavku i ugradnju umjetne 
trave, a teren je projektovan u skladu sa UEFA 
standardima.

ATLETSKA STAZA
Bihaćka petica, utrka koja se unazad pet godina 
održava uoči nove godine, pokazala nam je da 
naš grad ima veliki broj rekreativaca i nekoliko 
profesionalaca koji učestvuju na maratonima 
širom regije i Evrope. Osim toga aktivno djeluje 
i Atletski klub sa oko 100 članova, uglavnom 
djece. Stoga se pokazala potpuno prihvatljivom 

ideja da u budžetu Grada predvidimo 600.000 
KM za izgradnju atletske staze na stadionu NK 
“Jedinstvo”, što će biti dovoljan iznos za rea­
lizaciju prve faze radova, koji podrazumijeva 
sve građevinske radove do postavljanja tartan 
podloge. Ostatak sredstava potrebnih za finali­
zaciju ovog projekta ostvarili smo apliciranjem 

na višim nivoima vlasti. Tako je lista kapital­
nih projekata iz oblasti sportske infrastrukture 
dopunjena ovim važnim segmentom. Za ovaj 
projekat izrađena je projektna dokumentacija 
i pribavljena odobrenja za građenje, a trenutno 
je u toku procedura javne nabavke za odabir 
izvođača radova za prvu fazu projekta. 

SPORTSKO- 
REKREATIVNI  
BAZEN  
PREKOUNJE
Priču o kapitalnim projektima iz oblasti sport­
ske infrastrukture želim zaključiti jednim od 
očekivanijih projekata – izgradnjom bazena u 
Prekounju. Nekada, prije rata, Bišćani su imali 
bazen koji je uništen uslijed ratnih dejstava. 
Uprkos nekolicini pokušaja i inicijativa da se 
bazen obnovi, čini se da nijedna do ove nije bila 
dovoljno ozbiljna. Mi smo odlučili da je krajnje 
vrijeme za jedan ovakav korak i da želimo gra­
diti ispočetka, od temelja. 

Grad Bihać je putem javnog konkursa pribavio 
idejni, a zatim i glavni projekat, ishodovali smo 

neophodna odobrenja za građenje na lokaciji na 
kojoj su se donedavno nalazili ostaci bazena, u 
okviru školskog kompleksa „Prekounje“. Nakon 
toga smo proveli proceduru nabavke radova na 
uklanjanju ostataka starog bazena.

U međuvremenu, sa sva tri nivoa vlasti (Grad, 
Kanton, Federacija BiH) uspjeli smo osigura­
ti ukupno oko četiri miliona KM za realizaciju 
ovog projekta i s tim u vezi raspisali javnu na­
bavku za odabir izvođača radova za izgradnju 
Sportsko-rekreativnog bazena u sklopu škol­
skog centra Prekounje - faza I. 

REKONSTRUKCIJA TERENA SRC STENS
Teniski i malonogometni tereni u okviru popu­
larnog Stensa ili SRC „Rifat Zolić Gero“, izgrađeni 
su prije skoro 20 godina. U nekoliko navrata su 

obnavljani, ali smo odlučili da početkom ljeta 
ove godine potpuno zatvorimo terene i pristu­
pimo kompletnoj obnovi. U augustu su svi rado­

vi završeni i centar je ponovo stavljen u funkci­
ju. Zamijenjen je tenisit na teniskim terenima i 
travnate podloge malonogometnih terena.

SPORTSKI CENTAR PREKOUNJE
Za veoma kratko vrijeme uprava OFK "Bihać" po­
stigla je veliki uspjeh i fantastične rezultate kada 
je u pitanju razvoj lokalne zajednice, a primjer za 
to je inicijativa za gradnju sportskog centra "Pre­
kounje". Riječ je o ambicioznom projektu koji će 
doprinijeti idealnim infrastrukturnim uvjetima, 

kao i unapređenju kvalitete trenažnog procesa, 
a koji će se desiti ponajviše zahvaljujući proak­
tivnom pristupu uprave i članova tog kluba, uz 
partnerstvo sa Gradom Bihaćem i UNHCR-om u 
BiH, te uz podršku Vlade USK.

Grad Bihać proveo je proceduru javnih nabavkih 
za odabir izvođača za izvođenje radova i ugrad­
nje kupljene opreme. Očekujemo da će najkasnije 
do kraja ove godine biti završena i kompletirana 
ova priča koju smo zajednički započeli.

 BIZNIS KLUB, PRIVREDA I POSLOVNE ZONE

Cijeli svoj radni vijek, prije 
nego što sam preuzeo funkciju 

gradonačelnika, proveo sam 
u poduzetništvu. I danas uz 
pomoć porodice balansiram 
između obje funkcije i mogu 
reći da vrlo dobro poznajem 

probleme s kojima se u 
poslovanju susreću naši 

privrednici. Namjera mi je 
da, s pozicije koju trenutno 
obnašam, olakšam njihovo 

poslovanje i pomognem u 
razvoju kroz predlaganje i 

donošenje odluka u Gradskom 
vijeću. Istovremeno ponukan 

paušalnim ocjenama 
pojedinaca tokom prethodne 

kampanje o stanju privrede 
u gradu, odlučio sam inicirati 

formiranje Biznis kluba 
Grada Bihaća tačnije tijela 

koje će služiti za vođenje 
javno – privatnog dijaloga 

između Grada Bihaća, tj. 
gradonačelnika i privatnog 

sektora. 

Postojanje ovog svojevrsnog lokalnog privred­
nog foruma važno je iz prostog razloga što je 
na osnovu svih makro-ekonomskih i socio-eko­
nomskih pokazatelja, Bihać u većini oblasti prvi 
i najjači privredni grad u USK, ima najveći broj 
privrednih subjekata, najveću privrednu ak­
tivnost, najviše zaposlenih, najvišu prosječnu 

platu... Na osnovu zahtjeva za ishodovanje 
dozvola upućenih našim službama evidentirali 
smo da se na području grada Bihaća odvija in­
vesticijska aktivnost u vidu izgradnje objekata 
različite namjene kumulativne vrijednosti od 
oko 170 miliona KM. Ovaj podatak zaslužuje 
našu pažnju i podršku. 

Tokom godinu i po dana, koliko postoji Biznis 
klub, održali smo niz zajedničkih sastanaka, 
detektirali probleme i dogovorili rješenja. Iako 
ističu dobru saradnju s Gradskom upravom, 
privrednici su izrazili potrebu za pojednostav­
ljivanjem određenih procedura pribavljanja 
dokumentacije prilikom ishodovanja dozvola i 
intenziviranjem izgradnje infrastrukture u dije­
lovima grada koji su atraktivni za gradnju, kao 
i u poslovnim zonama. 

Upravo sam na poslovne zone stavio poseban 
akcenat u komunikaciji s privrednicima. Pred­
stvio sam ideju bescarinske/slobodne zone 
Bihać koja bi, osim Poslovne zone „Kamenica“, 
obuhvatala i Poslovnu zonu „Kombiteks“ te dio 
proizvodnih kapaciteta ranijeg pogona „BIRA“. 
Njena prednost je blizina granice s EU, robe koje 
bi bile prometovane imale bi taksu nula i bile 
bi oslobođene PDV-a. 

Dok ne realiziramo ovu ideju, odlučili smo se 
pozabaviti saobraćajnom i komunalnom infrat­
srukturom. Za ovu namjenu Grad Bihać je apli­
ciranjem na sredstva Federalnog ministarstva 
poduzetništva i obrta dobio oko 300.000 KM, 
a uz dodatna vlastita i sredstva Vlade USK na 
raspolaganju imamo ukupno 600.000 maraka. 
Završili smo postupak eksproprijacije kako bi­
smo konačno mogli izaći na zaobilaznicu i tako 
rasteretiti naselje Hatinac ali i privrednicima 
olakšati pristup zoni. Sada slijedi revizija po­
stojećeg projekta, nakon čega ćemo krenuti u 
novu fazu radova. 

Bavili smo se tokovima novca kroz prizmu ban­
karskog i osiguravajućeg sektora jer niko bolje 
od njih ne poznaje krvnu sliku privrede u Biha­

ću. Uputili su nas na grane privrede u usponu, 
ukazali na one u padu, te najriskantnije aktiv­
nosti u privrednom sektoru s aspekta ulaganja. 

Iako je jedna od najvažnijih privrednih grana, in­
dustrijska proizvodnja koja stvara nove vrijed­
nosti u Bihaću je u sjeni trgovinske i turističke 
djelatnosti. Prema svim statističkim pokazate­
ljima, trenutno stanje nije baš najbolje iako se 
pojavljuju malobrojne investicije koje su hvale vri­
jedne, ali to nije dovoljno, zato smoodlučni raditi 
na stavaranju boljih uvjeta za razvoj ove grane, 
u prvom redu kvalitetnije infrastrukture što bi 
ohrabrilo domaće i privuklo strane investitore. 

Neminovno smo se bavili turističkim i ugosti­
teljskim sektorom shodno našem opredjeljenju 
da se Bihać razvija, povećava kapacitete, una­
pređuje ponudu i ostane broj jedan destinacija 
u ovom dijelu BiH. Ponosan sam na sve naše 
privrednike koji su na bilo na način naslonjeni na 
turizam i koji se trude našim gostima ponuditi 
najbolje od sebe i svojih usluga. Nedostatak 
infrastrukture i zakonske regulative koči jači 
turistički razvoj našeg grada, ali smo moji sarad­
nici i ja dogovorili da uradimo sve što je u okviru 
naših mogućnosti i ovlaštenja da razvijamo i 
unapređujemo ponudu i kreiramo raznovrstan 
sadržaj. Naš zajednički cilj je da Bihać pozicio­
niramo kao destinaciju koja se posjećuje tokom 
cijele godine, a ne samo u ljetnoj sezoni. 

Proljeće u Bihaću definitivno je obilježilo otvo­
renje dvaju velikih centara na što sam izuzetno 
ponosan. Riječ o prvom Retail centru - "Bišće 
park" koji je zasigurno jedan od najsavremenijih 
trgovačkih centara u našoj regiji. Na izgrad­
nji objekta i pratećih sadržaja je radilo čak 76 
kompanija, odnosno 1.055 ljudi, a više od 90% 
radova izvele su domaće firme iz Bihaća i USK-a. 
Projekt je završen za rekordna 392 dana, a Grad 
Bihać je sve administrativne dozvole izdao u 
najkraćem roku. Ukupna vrijednost investicije 

Industrijska zona Kombiteks

Business Club - sastanci sa poslovnom zajednicom Grada Bihaća

je oko 20 miliona KM, a zaposleno je oko 300 
radnika. Na tome posebno čestitam vlasnici­
ma ove kompanije, čiji su suvlasnici kompanija 
“Petrol-P” bračnog para Prošić iz Bihaća i “Le­
burić-komerc” braće Leburić iz Prnjavora.

Osim Bišće parka, otvoren je novi proizvodni 
objekt kompanije “Mastel CNC” njemačkog in­
vestitora na Kamenici koji će zapošljavati 250 
ljudi, zatim prodajni objekt „Zeka Comerc“ koji 
je izgrađen na ulazu u grad, uz magistralni put 
Bihać – Bosanski Petrovac u naselju Prekounje, 
gdje bi se uskoro trebao početi graditi i novi 
objekat “Lidl”, što postepeno oživljava ovaj dio 
grada nakon godina zapostavljenosti. 

Svaka nova investicija pokazatelj je da Bihać je­
ste povoljno mjesto za investiranje gdje domaći 
i strani investitori ulažu svoj kapital u raznim 
sektorima i na taj način pospješuju privrednu 
aktivnost, otvaraju nova radna mjesta, te do­
prinose boljoj ponudi i konkuretnosti. U skorijoj 
budućnosti Bihać očekuje još ovakvih investicija 
u stanogradnji i proizvodnji što me posebno 
raduje. 

 
IZNOS “TAKSE NA ISTAKNUTU 
FIRMU” UMANJEN ZA 50%

Još kao vijećnik u Gradskom vijeću 2021. godi­
ne podnio sam Inicijativu za izmjene i dopune 
Odluke o komunalnim taksama Grada Bihaća, 
odnosno za ukidanje tzv. Takse na istaknutu 
firmu, koja je jedan od više destina parafiskal­
nih nameta koji plaćaju privredni subjekti na 
području FBiH, u svim općinama i gradovima, 
a koji predstavlja dodatno opterećenje za sva­
ki privredni subjekt, bez jasne protuusluge od 
strane javnog sektora, odnosno namjene.

Tu temu tretirali smo i na jednom od sastana­
ka Lokalnog privredog foruma, odnosno Biznis 

kluba Grada Bihaća. Tada su naši privrednici 
istaknuli da je to jedan od parafiskalnih nameta 
čiji smisao ne vide i na čijem ukidanju treba 
poraditi.

Kao gradonačelnik (predlagač), na Gradsko vi­
jeće uputio sam Prijedlog Odluke o izmjenama i 

dopunama Odluke o komunalnim taksama koju 
je Gradsko vijeće prihvatilo i izglasalo. Tako smo 
zajedno poslali pozitivnu poruku privrednom 
sektoru. Za sada je to umanjenje od 50%, a 
tendencija je da taj parafiskalni namet u pot­
punosti ukinemo.

Industrijska zona Kamenica

Njemačka kompanija Mastel u Bihaću

Bišće Park, shopping centar

 BIZNIS KLUB, PRIVREDA I POSLOVNE ZONE

PODRŠKA  
POLJOPRIVREDI
Našim poljoprivrednicima smo, kroz Javne pozive, dodijelili različite 
podsticaje: za pčelare, plasteničarsku proizvodnju, sufinansiranje izrade 
mliječnih kartona, sadnju ljekovitog i aromatičnog bilja, sufinansiranje 
proljetne sjetve, nabavku poljoprivredne mehanizacije, te zaštitu poljo­
privrednog zasada. 

Razmatrajući koje vrste poljoprivredne proizvodnje u 
značajnijoj mjeri podstiče kantonalni i federalni nivo 
vlasti, kreirali smo naš program podsticaja kako bismo 
dali podršku tamo gdje je ona izostala. U ovoj godini 
za tu svrhu izdvojeno je i realizirano 430.000 KM iz 
gradskog budžeta, dok značajnija podrška poljoprivredi 
dolazi sa federalnog i kantonalnog nivoa vlasti.

POVEĆANE KOMUNALNE TAKSE ZA  
IGRE NA SREĆU I KLADIONICE
Posljednji izvještaj Poreske uprave otkriva da 
su građani Unsko-sanskog kantona u 2023. go­
dini izvršili promet u kladionicama u iznosu od 
167.288.266 KM. Svjesni smo da se ova cifra iz 
godine u godinu povećava. Žalosti me činjenica 
da, uprkos enormnim uplatama prema kladio­
nicama, taj promet nije oporezovan na način 
kao kod drugih privrednih subjekata u našoj 
zemlji. Država, pa i naš grad, od takvog pro­
meta gotovo da nemaju nikakve koristi, dok 
se građani sve više osiromašuju. Iako gotovo 
ništa vezano za kladionice i igre na sreću nije 
u nagležnosti Grada, razmatrao sam šta je to 
što bismo mi mogli učiniti i uvjerio se da prema 
trenutnoj Odluci o komunalnim taksama, pri­
ređivači igara na sreću u Bihaću plaćaju skoro 
iste iznose komunalne takse kao npr. pekare.

Zbog toga sam Gradskom vijeću na usvajanje 
uputio Odluku o izmjenama i dopunama odluke 
o komunalnim taksama, kako bismo omogućili 
Gradu da uprihoduje barem dio tih sredstava i 
njima unaprijedi uvjete života u našoj zajednici, 
što je Gradsko vijeće i prihvatilo.

Predloženim izmjenama povećane 
su cijene komunalnih taksi za 
organizatore igara na sreću u 
priređivače zabavnih igara, uvedene 
nove takse za korištenje aparata za 

posebne igre na sreću, elektronskih 
ili mehaničkih mašina i automata 
(slot mašine), te za poslovne 
prostore u kojima se priređuju 
klasične i posebne igre na sreću.

 MEĐUNARODNA SARADNJA

DIJASPORA INVEST 
Memorandum o suradji sa USAID-om i još 29 
jedinica lokalne samouprave pomaže nam 
razvijati lokalne grant programe i aktivnosti 
uključivanja dijaspore u ekonomski i društveni 
razvoj lokalnih zajednica. 

Radi se na podršci jedinicama lokalne sa­
mouprave da podstaknu direktna ulaganja 
dijaspore i druge oblike doprinosa dijaspore 
lokalnom društvenom i ekonomskom razvoju 
u svrhu omogućavanja novih investicija, otva­
ranja novih radnih mjesta i intervencija u smislu 
transfera znanja, prema međusobno usaglaše­
nim osnovama. Potpisivanjem ovog sporazuma 
poslali smo jasnu poruku o spremnosti da budu 
atraktivna destinacija za ulaganja dijaspore, 
čime potvrđujemo svoju opredijeljenost otvo­
renoj i transparentnoj podršci privredi. 

Realizacija ovog projekta pomogla nam je pri 
uspostavi lokalnog razvojnog fonda za podršku 
investicijama dijaspore, zajednički sa sredstvi­
ma projekta “Diaspora Invest” i Grada Bihaća.

E-DOZVOLE
Zbog činjenice da je Bihać prepoznat kao jedna 
od lokalnih zajednica s najvećim brojem zahtje­
va u oblasti građenja u FBiH te da smo kroz broj­
ne druge aktivnosti pokazali smo spremni biti 
partneri našim privrednicima i investitorima, 
ponosan sam što smo dobili priliku implemen­
tirati projekat izdavanja e-dozvola. Također, 
činjenica da je Unsko-sanski kanton usvojio 
zakonske okvire neophodne za izdavanje elek­
tronskih dozvola bila je od presudne važnosti.

Svoj potpis sam stavio na memorandum o 
saradnji sa USAID Bosnia and Herzegovina na 
implementaciji ovog pilot projekta što će de­
finitivno biti prekretnica za naš grad kada je u 
pitanju oblast građenja. Radi se o efikasnom 
sistemu u kome će sve, od predaje zahtjeva do 
izdavanja građevinske dozvole, teći elektron­
skim putem i na taj način štedjeti vrijeme inve­
stitorima, građanima i službenicima. Uvođenjem 
sistema e-dozvole gradnja u Bihaću doživjet će 
još veću ekspanziju.

 MEĐUNARODNA SARADNJA

SARADNJA SA  
UNHCR-om
I ove godine smo realizacijom konkretnih proje­
kata potvrdili partnerstvo između Grada Bihaća 
i UNHCR-a u BiH, čime u naš grad, dolaze i novi 
projekti, zbog čega sam posebno sretan. Tako 
naši učenici u pet škola, ali i studenti dvaju fa­
kulteta, imaju priliku koristiti moderne pamet­
ne table s projektorima, dodatno je opremljen 
Crveni križ, a stadion OFK Bihać će zahvaljujući 
ovom partnerstvu biti kompletno osvijetljen uz 
novu umjetnu travu na malom stadionu. Osim 
toga, nova oprema je nabavljena za nekoliko 
dječijih igrališta širom grada, a posebno ističem 
izgradnju potpuno novog igrališta na Ozimica­
ma 1. 

DIGITALIZACIJA  
JAVNIH USLUGA 
U prethodnom periodu kao lokal­
na zajednica poduzeli smo odre­
đene korake ka povećanju tran­
sparentnosti u radu i komunikaciji 
sa građanima, unapređenju i di­
gitalizaciji usluga u javnom sek­
toru, javno-privatnom dijalogu, 
efikasnijem upravljanju imovinom 
itd. To je prepoznato također od 
USAID Bosnia and Herzegovina te 

ćemo u narednom periodu kroz 
LGAA projekat još konkretnije i 
intenzivnije raditi na tim poljima.

Mnogo je posla ispred nas kao 
Gradske uprave, ali s partnerima 
kao što su Američka agencija za 
međunarodni razvoj i Ambasada 
SAD u BiH puta razvoja je mnogo 
lakši.

PROJEKT OPĆINSKOG OKOLIŠNOG 
UPRAVLJANJA - MEG II
Grad Bihać jedna je od 30 lokalnih zajednica u BiH koja 
je dio projekta općinskog okolišnog upravljanja – II 
faza (MEG2), koji već šestu godinu zaredom uspješno 
implementira u partnerstvu sa Razvojnim programom 
Ujedinjenih nacija u Bosni i Hercegovini (UNDP BiH). Cilj 
projekta je ostvariti napredak na polju efikasne javne 
uprave, kojim će se osigurati značajna financijska sred­
stva za realizaciju prioritetnih kapitalnih investicija iz 
sektora okoliša na području grada Bihaća. Druga faza 
MEG projekta će nastaviti da doprinosi poboljšanju i 
demokratizaciji lokalne uprave i uspostavljanju praved­
nijih, kvalitetnijih i djelotvornijih javnih usluga u lokalnim 
zajednicama za sve građanke i građane. 

Lista POMAK-a za Gradsko vijeće Grada Bihaća

1 Adnan Mekić

13 Irma Memagić

25 Valentino Vuković

7 Lejla Bakrač

19 Mirhad Abdijanović

31 Dinela Muminović

2 Irma Arifović

14 Željko Altić

26 Sara Hujić

8 Adis Dizdarić

20 Mirza Malkoč

32 Amir Malkoč

3 Armin Amidžić

15 Ernad Tutić

27 Dair Musić

9 Arijana Vojić

21 Melisa Rekić

33 Aljoša Bobić

4 Zulfikar Handukić

16 Ines Pašić

28 Aldina Alić

10 Hajrudin Selimović

22 Zlatan Kovačević

34 Dijana Pečenković

5 Silvana Pračić

17 Hasan Pašić

29 Sabina Hadžić

11 Nejra Karabegović

23 Amela Delić

35 Alen Zulić

6 Sulejman Kulenović

18 Dijala Halilagić

30 Almir Budimlić

12 Amir Kulenović

24 Edin Memagić

 MEĐUNARODNA SARADNJA

IZGRADNJA CENTRA ZA 
ZDRAVO STARENJE
Centar za zdravo starenje je dnevni centar na­
mjenjen osobama treće životne dobi s ciljem da 
ih se aktivira i omogući zdravo mentalno i fizič­
ko starenje. Rad Centra usmjeren ka dnevnom 
okupljanju najstarije populacije, zadovoljavanju 
njihovih potreba i osposobljavanju za normalno 
socijalno funkcionisanje, radnim aktivnostima i 
edukaciji. Jedan od ciljeva Centra je da se ovim 

ljudima osigura prostor u kome će se družiti, 
sadržajno i edukativno ispuniti svoje slobodno 
vrijeme, preventivno uticati na očuvanje zdrav­
lja i funkcionalne sposobnosti.

Grad Bihać je opredijeljen da u suradnji sa vi­
šim nivoima vlasti i apliciranjem na određene 
fondove u saradnji sa nevladinim sektorom, 

upostavi jedan takav centar u Gradu Bihaću. S 
tim u vezi, Vlada FBiH Gradu Bihaću je dodijelila 
na korištenje oronuli objekat bivšeg restorana 
“Crvena zvijezda”, te smo u tu svrhu već izradili 
projekat njegove rekonstrukcije. 

IZGRADNJA SIGURNE KUĆE SA IPSIA BiH
Projekat finansira Caritas regije Milano, preko 
našeg strateškog partnera IPSIA BiH s kojim 
smo u Bihaću realizirali veliki broj projekata. 
To je objekat kojeg planiramo staviti u funkciju 
kao sigurnu kuću. Projekt je namijenjen najra­
njivijim kategorijama stanovništva. Plan je da 
se objekat nakon izgradnje preda na upravlja­
nje Centru za socijalni rad Grada Bihaća, te da 
se u prve dvije godine preko IPSIA BiH i dru­
gih donatora osiguraju sredstva potrebna za 
nesmetano funkcioniranje, a poslije toga da u 
potpunosti bude prenesen na Grad Bihać. Novi 
objekat sigurne kuće na novoj lokaciji trenutno 
je u završnoj fazi izgradnje.

Nastavljamo biti pouzdan partner svim orga­
nizacijama, stvarajući zajedno bolje uvjete u 
mnogim segmentima života u našem gradu. 

SMANJENJE RIZIKA OD KATASTROFA  
ZA ODRŽIVI RAZVOJ - DRR
Uspješno smo prošli kroz prvu fazu Programa, a kroz ovu drugu bismo 
trebali ostvariti neke od postavljenih ciljeva koji se odnose na jačanje 
institucionalnih kapaciteta kako bismo se bolje pripremili i prilagodili za 
odgovor na potencijalni rizik. U drugoj fazi Zajedničkog programa cilj je 
da unaprijedimo sistem upravljanja rizikom od katastrofa kako bi grad bio 
bolje pripremljen u slučaju prirodnih i drugih nesreća, ali istovremeno da 
se radi na ažuriranju svih planskih dokumenata kako bi se jasno odredili 
prioriteti u oblasti smanjenja rizika od katastrofa. U drugoj fazi Zajednič­
kog programa fokus će biti na višim nivoima vlasti u Bosni i Hercegovini.

Bihać je nekoliko puta posljednjih godina bio izložen različitim vremen­
skim nepogodama, a najveću štetu građani Bihaća pretrpjeli su od po­
plava, nakon kojih su se dva projekta odbrane o poplava nametnula 
kao imperativ. Rekonstrukcija obrambenog nasipa u Velhovu i izgradnja 
obala-utvrde u Pokoju. Agencije za vodno područje rijeke Save izradila je 
projektnu dokumentaciju za oba projekta čija je procijenjena vrijednost 
preko 2.000.000 KM. Za realizaciju I faze izgradnje obala-utvrde u Pokoju 
Grad Bihać već je dobio određena sredstva, dok je za ostatak potrebnih 

srestava Agencija za vodno područje rijeke Save, zajedno sa resorim 
Ministarstvom poljoprivede, vodoprivrede i šumarstva FBiH, u procesu 
pronalaska modaliteta finansiranja. 

 MEĐUNARODNA SARADNJA

REGIONALNI PROGRAM LOKALNE  
DEMOKRATIJE NA ZAPADNOM BALKANU -  
RELOAD2

Projekat ReLoad2 za cilj ima jačanje participa­
tivne demokratije i EU integracija putem osna­
živanja civilnog društva i podsticanja mladih na 
aktivno učešće u procesu donošenja odluka, te 
unapređenje poticajnog pravnog i finansijskog 
okruženja za civilno društvo. Projekt radi na 
jačanju partnerstava između lokalnih vlasti i 

civilnog društva širenjem uspješnog modela 
transparentnog projektnog finansiranja OCD 
(LOD metodologija) iz budžeta jedinica lokal­
ne samouprave, usmjerenog ka većem građan­
skom učešću i učešću mladih u procesima do­
nošenja odluka i unapređenju pružanja usluga 
u lokalnim zajednicama. 

Razvojni program Ujedinjenih nacija u Bosni i 
Hercegovini (UNDP BiH) i sve ambasade, odno­
sno vlade zamalja koje su donatori na probro­
janim projektima, vrlo su značajani partneri 
Grada Bihaća na našem putu razvoja.

Nasip u Velhovu

JAČANJE ULOGE MJESNIH ZAJEDNICA
Grad Bihać dio je projekta koji za cilj ima unap­
ređenje kvaliteta života građana Bosne i Herce­
govine kroz osnažene, rodno odgovorne mjesne 
zajednice koje pomažu aktivan angažman gra­
đana u javnom životu, dok istovremeno pred­
stavljaju primjer rada lokalnih samouprava u 

čijem fokusu su ljudi i služe kao katalizator za 
demokratske transformacije na lokalnom nivou.  
Projekt se fokusira na poticanje lokalnog razvo­
ja na čelu sa zajednicom i revitalizaciju upravlja­
nja zajednicom kroz mjesne zajednice kako bi se 
postigao ovaj cilj. Mjesne zajednice su najmanja 

upravna jedinica za direktni angažman vlasti 
sa građanima u Bosni i Hercegovini. U sklopu 
projekta je izvršena adaptacija i opremanje  
 
prostora te realizirani još neki projekti u neko­
liko bihaćkih mjesnih zajednica.

 LOKALNA SARADNJA

SARADNJA S MJESNIM ZAJEDNICAMA 
Mjesne zajednice su žile kucavice svakog grada, 
mjesta gdje se odvija stvarni život građana. Zato 
mi je od prvog dana bila važna komunikacija i 
dobar odnos s predstavnicima mjesnih zajednica 
i njihovim sumještanima. Tokom dosadašnjeg 
mandata trudio sam se da, u skladu s moguć­
nostima budžeta, uvažim sve njihove zahtjeve i 
da razvoj ovih mirko-sredina bude ravnomjeran. 

Kraj skoro svake radne sedmice u mandatu pro­
veo sam u posjeti jednoj od bihaćkih mjesnih 
zajednica, posjetio većinu njih i razgovarao sa 
članovima savjeta, mještanima, slušao i trudio 
se realizirati dogovoreno. Infrastruktura je uvi­
jek otvorena priča i koliko god gradili i ulagali, 
svake naredne godine se pojave novi prioriteti, 
a sredstva su ograničena. 

Bez obzira na konstantne i uvijek prisutne 
potrebe, s ponosom mogu konstatirati da su 
izdvajanja za projekte u mjesnim zajednicama 
u ovogodišnjem Gradksom budžetu rekordna 
i da ću se zasigurno zalagati da tako bude i u 
narednim godinama. 

Samo u toku ove godine relizirat ćemo preko 
50 različitih infrastrukturnih projeakta gotovo 
u svim bihaćkim MZ, a koje su inicirali njihovi 
redsjednici i svajeti putem gradskih vijećnika. 

Naš trud na tom planu prepoznali su i naši 
predstavnici na višim nivoima vlasti pa smo s 

viših nivoa, između ostalog, ostvarili sredstva 
za izgradnju kružnog toka na križanju ulica Bo­
sanskih šehida i Srebrenička u iznosu od oko 
pola miliona KM, te značajna sredstva za poče­
tak izgradnje kanalizacionih sistema u mjesnim 
zajednicama Centar, Luke, Mali Lug i Veliki Lug 
ukupne vrijednosti preko milion KM.

 LOKALNA SARADNJA

SARADNJA S VJERSKIM ZAJEDNICAMA 
Bihać je oduvijek bio sinonim za multikultural­
nost i multietičnost. Suživot različitosti ovdje je 
svakodnevnica što je oduvijek prožimalo ovaj 
grad kroz njegovu historiju. Ni u najtežim vre­
menima Bihać nije nije poklekao pred teškim 
izazovima. Svoje građane, bez obzira na vjeru i 
lična opredjelja, Bihać je uvijek snažno grlio ne 
dozvoljavajući ni iskru mržnje i netrpeljivosti 
jednih prema drugama. Zajedništvo je uvijek bilo 
ono što je krasilo ovaj grad i njegove ljude. Zato 
je čast i zadovoljstvo biti na čelu takvog grada.  

Na poziciji gradonačelnika sam od prvog dana 
insistirao na jačanju suradnje sa svim vjerskim 
zajednicama kroz Službu unutar Gradske upra­
ve i u ličnoj komunikaciji s vjerskim predstav­
nicima. Potpisivanje Memoranduma o razu­
mijevanju je naša zajednička namjera da kroz 
instituciju potvrdimo svoju otvorenost prema 
svim vjerskim zajednicama pružimo podršku 
očuvanju naše vjerske, kulturne i historijske 
baštine. Činimo to kroz zajednički rad na do­
djeli, raspodjeli i praćenju financijskih sredstava 
iz Budžeta Grada Bihaća za potrebe vjerskih 
zajednica kroz grantove za vjerske praznike, 
podršku vjerskim zajednicama te ulaganje u 
vjerske objekte. To pokazuje našu spremnost 
da zajedno radimo na izgradnji tolerantnijeg 
i inkluzivnijeg društva, a posebno me raduje 
podrška i komentari koje smo dobili od pred­
stavnika svih vjerskih zajednica. Kazali su da je 
ovaj korak lijepa poruka za cijelu Bosnu i Herce­
govinu i poticaj drugima da uspostavljaju veze 
s ciljem zajedničkog boljitka. 

U tom smislu zajedno proslavljamo i obilježava­
mo sve naše blagdane, radujemo se bajramima, 
božićima, uskrsima, vaskrsima i ramazanima, 
novim vjerskim objektima koji pune srca naših 
vjernika, radujemo se svakom novom uspjehu 
onih drugih. 

U proljeće sam se susreo s novim biskupom 
banjalučkim Željkom Majićem, a projekti čiju re­
alizaciju ćemo pomoći, svakako će ojačati veze 
Bihaća i katoličke zajednice koja je oduvijek 
imala svoje mjesto u našem gradu. Posebno 
sam radostan zbog činjenice da smo u našem 
Bihaću tokom ljeta ugostili veleposlanika Vati­
kana u BiH, apostolskog nuncija mons. Francisa 
Assisija Chullikatta i prisustvovao prezentaciji 

projekta obnove zvonika i crkve sv. Ante Pa­
dovanskog kako bi se ovi simboli grada Bihaća 
ponovo mogli staviti u funkciju objekata od 
vjerskog značaja.

Svaki korak koji sam napravio prema našim 
vjerskim zajednicama u ime Grada bio je uči­
njen iz srca i iskrenom željom da nam svima na 
ponos bude život u zajedništvu. 

 LOKALNA SARADNJA

Kultura sjećanja - temelj 
za bolju budućnost
Bihać je kroz historiju bio svjedok mnogih iza­
zova i iskušenja, ali je uvijek bio svjetionik hra­
brosti i odlučnosti naših ljudi da se suprotstave 
bilo kojem neprijatelju. 

U srcima svih nas tinja plamen ponosa dok se 
prisjećamo dana kada su se pripadnici 5. Korpusa 
Armije RBiH suprotstavili brojčano i oružano 
nadmoćnijem neprijatelju. 

Danas, kada svjedočimo mnogobrojnim poku­
šajima relativizacije svega onoga što se deša­
valo na ovim prostorima u periodu 1992 - 1995., 
obilježavanje značajnih datuma iz odbrambe­
no-oslobodilačkog rata je važno zbog istine i 
sjećanja. Naša dužnost i obaveza je podsjećati 

na činjenice zbog sve očitije namjere da se histo­
rija prekroji i da se presude Međunarodnog suda 
za ratne zločine i domaćih sudova zaborave, ili 
budu drugačije tumačene. 

Sjećanje na taj period budi posebne emocije, 
posebno prisjećanje na više od 1000 poginulih 
pripadnika bihaćkih brigada i njihovih porodica. 
Zato se obavezujemo da ćemo institucionalno 
čuvati i gajiti vrijednosti za koje su se naši bra­
nioci-oslobodioci borili, te uvijek isticati zahvalu 
prema onima koji su neustrašivo stali na prvu 
liniju odbrane našeg grada i slobode, ili na bilo 
koji način dali doprinos odbrani. Zbog naše dje­
ce, naših unuka i zajedničke svjetlije budućnosti.

Biciklistički maraton Bihać – Srebrenica 2024Dan branilaca Grada Bihaća

 MLADI BIŠĆANI

PODRŠKA MLADIMA 
Posebno mi je drago 
da je Gradsko vijeće na 
moj prijedlog usvojilo 
Prijedlog Odluke o 
građevinskom zemljištu 
kojom je, između 
ostalog, predviđeno 
subvencioniranje, 
odnosno refundiranje 
naknade za uređenje 
gradskog građevinskog 
zemljišta te renta mladim 
bračnim parovima do 40 
godina starosti koji prvi 
put rješavaju stambeno 
pitanje. 

U suradnji sa Startup studiom Bihać i drugim 
nevladinim organizacijama osiguran je fond i 
stručna pomoć za podršku u pokretanju star­
tup biznisa za mlade do 35 godine u okviru 
lokalne politike prema mladima tokom cijele 
godine, a tim modelom je podržano pokretanje 
novih startup biznisa u gradu Bihaću tokom 
ove godine. U dosadašnjem relativno kratkom 
mandatu gradonačelnika uspio sam inicirati i 

ostvariti značajnije povećanje budžetskih sred­
stava za pomoć mladima koji žele pokrenuti 
vlastiti biznis. 

Naš partner dugi niz godina je Fondacija Moza­
ik, StartUp studio i Omladinska banka putem 
koje smo do sada podržali 76 projekata i pet 
mikrobiznisa. 

Također smo povećali izdvajanja za prijevoz 
naših učenika čije je mjesto stanovanja uda­
ljeno od škola koje pohađaju. U 2024. godini u 
ove svrhe smo izdvojili 150.000 maraka, a ta 
aktivnost se provodi preko Centra za socijalni 
rad Bihać.

Posebno me raduje činjenica da iz godine u 
godine uspijevamo povećati sumu novca za 
stipendije naših studenata. Tokom posljednje 
dvije godine sa 100.000 maraka smo stipendi­
rali 100 studenata koji se obrazuju za defici­
tarna zanimanja. Na javni poziv u 2023. godini 
prijavilo se rekordnih 115 studenata što nas 
ohrabruje u odluci da nađemo način da sve za­
interesirane uvrstimo u program stipendiranja 
narednih godina. Bihać je univerzitetski grad i 
drago mi je da naše studente možemo na neki 
način nagraditi za njihov trud i rad. S obzirom 
na porast troškova studiranja, nadamo se da 
ćemo im s ovim stipendijama olakšati školova­
nje, ali i djelimično rasteretiti njihove roditelje. 
Svakako, želimo da im ovo bude motivacija da 
nastave napredovati, istraživati i učiti, uz nadu 
da će uspješno okončati studije i pronaći posao 
u svome gradu, svojoj državi.

Putem Gradskog sportskog saveza nastavi­
li smo i sa stipendiranjem sportista i njhovih 
izvanrednih postignuća na terenima širom BiH 
i regije. Na taj način pružamo podršku mladim 
talentima da se fokusiraju na svoje treninge i 
takmičenja. 

Nevladin sektor i organizacije civilnog druš­
tva koje djeluju Bihaću su među aktivnijima 
u USK. Njihove ideje i projekti uvijek su dobro 
došli i u mnogome doprinose većem broju od­
ličnih dešavanja i aktivnosti tokom godine u 
Bihaću. Stoga u budžetu redovno osiguramo 
dio sredstava za njihovu realizaciju. U te svrhe 
smo prošle godine izdvojili 100.000 KM koje 
se dodjeljuju isključivo putem javnog poziva 
primjenom projektnog pristupa.

 MLADI BIŠĆANI

BIHAĆ –  
GRAD DJECE 
To je projekat koji mi je posebno drag jer obuhva­
ta više paralelnih aktivnosti koje provodimo na 
poboljšanju uvjeta za djecu i roditelje u Bihaću, u 
skladu sa mogućnostima i nadležnostima Grada.

Grad Bihać uveo je kontinuiranu podršku radu 
dječjih vrtića i udruženjima koja rade s djecom 
različitih kategorija, poput Centra Duga Kulen 
Vakuf, Radost druženja Bihać, UG za djecu obolje­
lu od dijabetesa i Srce za djecu oboljelu od raka. 

Takvim pristupom pokušavamo postepeno preni­
jeti pozitivnu praksu nekih gradova iz okruženja 
koji rade na podsticanju institucija i kompletnog 
društva da kroz svoj rad i aktivnosti posebnu 
pažnju obrate na područja važna za djecu - si­
gurnost, zdavlje, odgoj i obrazovanje iako nisu u 
nadležnosti lokalne zajednice. 

Želimo uraditi sve što možemo i inicirati prema 
višim nivoima vlasti ono što smatramo da se 

može uraditi iz njihove nadležnosti. Zbog toga i 
jesmo upućivali inicijativu za izjednačavanje cije­
na privatnih i javnih vrtića u USK koja zasad nije 
prihvaćena od Vlade, ali nećemo od nje odustati. 
Dok se to ne desi, u saradnji s međunarodnim 
organizacijama i kroz program redovnog odr­
žavanja, radimo na obnovi postojećih i izgradnji 
novih dječijih igrališta. Nastavit ćemo dok svaka 
mjesna zajednica na području m Bihaća ne bude 
imala barem jedno dječije igralište. 

BIHAĆ - VIBRANT  
CITY / ŽIVAHAN GRAD
Puls jednog grada se 
može osjetiti kroz 
umjetnost, a Bihać pulsira 
tokom cijele godine i to je 
ono čemu težimo, kvaliteti 
sadržaja, brojnosti i 
raznovrsnosti, shodno 
potrebama Bišćanki i 
Bišćana čemu svjedoči 
svake godine bogatiji 
kalendar dešavanja. 

Sve počinje s rođendanom našeg Bihaća, u 
februaru a završava vrhunskom 15-dnevnom 
zabavom u centru grada Winter parkom koji 
decembar u našem gradu čini čarobnim. U me­
đuvremenu uživamo u predstavama na Bihać­
kom ljetu, filmovima na Avant&Una festivalu, 
upijamo ljepote Une na tradicionalnoj Regati, 
nadajnjujemo poetskim večerima i susretima 
tokom festivala Ulicom Bišća, romantičnoj 
atmosferi Jeseni na gelenderima. Zabavljamo 
se i učestvujemo na sportskim događajima, bi­
haćkoj Petici koja u grad dovodi trkače iz cijele 
regije, košarkaškom spektaklu na Bigramu - 
Streetball 3×3 Bihać, biciklističkoj utrci Grand 
Prix, Rotary kanjonu, plesnoj reviji našeg Viru­
sa, maratonima, skokovima s gradskoga mosta, 
blobbing takmičenju, pješačenju, sajmovima... 

Sve pobrojano je s vremenom postalo neodvo­
jivi dio našeg Bihaća, odlična promocija grada, 
prilika za okupljanje i susrete. Iz godine u go­
dinu konstantno nastojimo da poboljšamo kul­
turnu i zabavnu ponudu u gradu Bihaću, kako 
za naše sugrađane, tako i za turiste. 

Prvi put ove godine Turistička zajednica Grada 
Bihaća je organizirala Bihać Summer Fest. Cilj je 
bio kreirati novi sadržaj koji će doprinijeti turi­
stičkoj ponudi grada u toku ljetne sezone, od­
nosno građanima Bihaća i posjetitelji omogućiti 
ugostiteljsku ponudu uz prigodan program, na 
najatraktivnoj lokaciji u centru grada. 

 GRAD KOJI ŽIVI

Winter park

Una regata

Maturijada

Ako zanemariš svoju umjetnost jedan dan, ona će tebe zanemariti dva. 
Xiao He

 KULTURA I UMJETNOST 

PODRŠKA UMJETNOSTI
Dočekati umjetnike iz BiH, regije, Evrope i svi­
jeta i biti im dobri domaćini svakako je među 
našim glavnim zadacima. Zato sam posebno 
sretan što smo prije godinu dana uspjeli potpu­
no renovirati stan koji je naš proslavljeni slikar 
Enver Krupić poklonio gradu Bihaću i staviti 
ga u funkciju rezidencijalnog boravka umjet­
nika dok stvaraju i realiziraju svoje umjetničke 
projekte. Prvi koji je realiziran kao rezultat sa­
radnje Galerije i umjetnika je skupltura naziva 
“Čuvar” kipara Mirsada Herende postavljena na 
Gradskoj otoci. Ona, uz Djevojku sa Une autora 
Vladimira Herljevića i Ljuljačke Molly Haslund, 
obogaćuje novouređeni javni prostor Gradske 
otoke u Bihaću.

Nakon stana, završena je i adaptacija galerije En­
ver Krupić koja čuva najvrednija umjetnička djela 
slikara. Sve pobrojano je iznimno vrijedan legat 
koji je voljenom Bihaću ostavio bračni par Krupić. 

Ono o čemu u naredom periodu želim da raz­
govaramo jeste vraćanje kuće Dževada Hoze 
njenoj prvobitno zamišljenoj namjeni, te da se 
u budućnosti u Bihaću formira i galerija posve­
ćena njegovom liku i djelu.

Da Bihać ne zaboravlja svoje umjetnike doka­
zujemo svake godine u julu kada se prisjećamo 
prerarno preminulog Anisa Smajića poznatijeg 
kao Anika Duba. Zidovi njegove Pasarele svake 
godine dobiju novi sjaj, a iz svake slike isijava 
energija našeg Anika koji nas je zadužio svojom 
umjetnošću kojom je „liječio svoj grad.“ 

August je uvijek rezerviran za festival posvećen 
maloj bihaćkoj raji. „U hladu kreativa“ dono­
si ogromnu radost našoj djeci i druženje koje 
oplemenjuje i njih i nas koji volimo provesti vri­
jeme s našom djecom u kreativnim radionicama 
i razgovorima. Ovaj festival je sjajan primjer 
koliko saradnja između lokalnih organizacija, 

vrtića i zajednice može imati pozitivan utjecaj 
na naš grad. Radujem se budućim sličnim pro­
gramima koji obogaćuju živote naših najmlađih 
sugrađana i čine naš grad još boljim mjestom 
za sve nas.

Selma Selman je umjetnica svjetskog glasa, 
Bišćanka čiji su radovi bili izlagani u najpozna­
tijim svjetskim galerijama, uvijek se rado vraća 
kući. Iskoristio sam njen dolazak u proljeće ove 
godine i poželio porazgovarati sa Selmom o 

njenim novim projektima, umjetničkim i hu­
manitarnim. Ova borkinja za ljudska prava, 
posebno prava djece na obrazovanje, svojim 
djelovanjem progovara o diskriminaciji Roma. 
Statusom jedne od 20 najperspektivnijih mla­
dih umjetnica u svijetu, Selma je istinski am­
basador našeg grada. Čvrsto vjerujem da će 

jedan od svojih performansa izvesti u svome 
Bihaću i tako nas upisati na listu privilegiranih 
umjetničkih centara. Definitivno trebamo ljude 
poput Selme.

Na tom putu su i umjetnici koji žive među nama 
i svojim djelima uljepšavaju dijelove fasada bi­
haćkih zgrada. Nekad je to radio rahmetli Anik, 
a danas je to Adnan Dupanović i umjetnici oku­
pljeni oko Centra za savremenu kulturu Krak. 
Zahvaljujući bosansko-norveškom muralisti Se­

MULTIFUNKCIONALNA SALA  
KULTURNOG CENTRA
Vezana za turizam je i kultura našeg Bihaća. 
Brojne manifestacije i festivalski programi da­
tumski su vezani za ljeto, dolazak dijaspore i 
naših gostiju u grad. Festival scenskih umjet­
nosti „Bihaćko ljeto“ unazad 26 godina dovodi 
najznamenitija glumačka imena iz regiona, a 
predstave se izvode u sali Kulturnog centra koja 

često ne može primiti sve one koji bi željeli pra­
titi programske sadržaje. Stoga je ulaganje u 
izgradnju pozorišne sale u nekadašnjem Domu 
USAOJ-a višegodišnja namjera i želja kulturnih 
radnika i nas u Gradskoj upravi. Za te svrhe ovo­
godišnjim Budžetom Federacije BiH predviđeno 
je izdvajanje dva miliona maraka, od čega se 

600.000 KM za prvu fazu projekta već nalazi 
na računu Grada. Vjerujem da će i ostatak od 
70% sredstava biti transferiran na isti način, 
čim okončamo postupak javne nabavke, oda­
beremo izvođača radova, odnosno utrošimo 
sredstva koja su nam već doznačena.

Ako zanemariš svoju umjetnost jedan dan, ona će tebe zanemariti dva. 
Xiao He

 KULTURA I UMJETNOST 

dinu Žuniću, Bihać je na Ozmicama I dobio prvi 
mural s angažiranom porukom usmjerenom ka 
senzibiliziranju javnosti u pravcu očuvanja oko­
liša, kreiranja vedrijeg ambijenta i akcentiranja 
postojećeg urbanog pejzaža. Drugi mural, dje­
lo litvanskog slikara Tadasa Vinciatisa, krasi 
fasadu zgrade u Bosanskoj ulici broj 15. Dozu 
šarenila i motivacije na objekti bihaćkih škola, 
u suradnji sa talijanskom organizacijom IPSIA, 
donosi naš uvaženi umjetnik Adnan Dupanović. 
Zajedno s djecom oslikao je dijelove objekata 
Osnovne škole Harmani I i Medicinske škole. 
Vjerujem da nam u narednom periodu pripema­
ju nove projekte, a Grad je tu da ih podrži i bude 
vjetar u leđa do ljepšeg, boljeg i šarenijeg Bišća. 
Jednako sam sretan što smo kao Grad uče­

stvovali u izgradnji Muzeja Drugog pješadij­
skog - rendžerskog puka Oružanih snaga Bosne 
i Hercegovine – 5. Korpusa Armije RBiH. Ovaj 
Muzej čuva uspomene i sjećanje na herojsku 
borbu naše Armije i Sile nebeske. 

No da bi se umjetnost razvijala i opstajala na 
pravi način, potrebno je stvoriti uvjete za to. 

 EKOLOGIJA

EKOLOGIJA I OČUVANJE ŽIVOTNE SREDINE
Dio sredstava dobijenih za sufinanciranje pro­
jekata iz fonda ekoloških naknada usmjeren je 
ka boljem i kvalitetnijem upravljanju otpadom 
te smanjenju negativnog uticaja na okoliš. S tim 
u vezi nabavili smo i ugradili podzemne kontej­
nere u naselju Ozimice I i centru grada, izvršili 
nabavku dva mobilna javna toaleta koji će biti 
uskoro postavljeni na dvije lokacije u centru, 
te nabavili mašinu za čišćenje javnih površina 
što predstavlja inovaciju u održavanju higijene 
grada, koristeći ekološki prihvatljive metode 
čišćenja. Ovaj projekt je također izuzetno bitan 
za naš grad jer ćemo napokon moći na pravi 
način i detaljno očistiti Gradski trg i tako mu 
vratiti nekadašnji sjaj.

Vodeći se parolom da smo 
ekološki najosvješteniji dio 
BiH, trudimo se inicirati 
i podržati sve aktivnosti 
koje vode ka produbljivanju 
svijesti o važnosti očuvanja 
prirode i zaštiti okoline, 
posebno kod naših najmlađih 
sugrađana. Pokrenuvši 
Ekoregatu željeli smo da kroz 
i igru i druženje naša djeca 
uče i istovremeno čine dobro 
svome gradu. 

Ovo ljeto smo dočekali s potpuno uređenom 
plažom Plandište koja je 70-ih godina prošloga 
stoljeća bila omiljeno okupljalište mladih. Na­
kon rata ova plaža nije bila dovoljno iskorište­
na. Naprotiv. Izgled joj je kvario stari, oronuli 
objekat starog Vatrogasnog doma koji je bio u 
vlasništvu države. Ishodovanje potrebnih sa­

glasnosti za uklanjanje objekta od državnog 
pravobranilaštva predstavljalo je malu pravnu 
bitku, ali je to bio preduvjet kako bi TZ Grada 
Bihaća od in/out arh studio naručila idejno rje­
šenje za uređenje ove lokacije, koje je poslužilo 
osnov da se naši vijećnici založe da taj projekat 
uđe u budžet Grada i Zavod za prostorno ure­
đenje započne realizaciju. Posmatrajući njen 
konačan izgled s pogledom na staru gradsku 
jezgru, shvatam da smo mi Bišćani pravi sret­
nici. Nizom plaža i gradskih kupališta u užem 
centru ne može se pohvaliti mnogo gradova. 

Žegarskoj aleji smo dali novi sjaj, produžili njenu 
šetnicu i postavili nove klupe. Rekao bih da je 
to odlična uvetira za ono što slijedi - izgradnja 
velikog parka Aleja za koji smo putem konkursa 
već pribavili idejni projekat, odnosno za koji se 
trenutno izrađuje glavni projekat.

Svaka strategija razvoja ovog kraja naslonje­
na je na jedinstvenost Une i prirodnih ljepota 
oko nje, dok s druge strane tu jedinstvenost 
napadamo na svakom koraku prekrajanjem i 
uzurpacijom njenih obala. Siguran dam da to 
nije plod zle namjere pojedinca, nego čista ne­
upućenost i odsustvo šire slike i strategije nje­
nog očuvanja, na čemu ćemo kao Grad morati 
odlučno poraditi u periodu ispred nas.

Idejno rješenje Aleje

 EKOLOGIJA  POSJETE GRADU BIHAĆU

POSJETILI SU NAS… 
Kao prvi čovjek grada imam priliku razgovarati 
s važnim ljudima, predstavnicima institucija, 
država i vlada i kod njih lobirati za naš grad. 
O svemu onome što grad Bihać nudi, resursi­
ma, potencijalima, ulaganjima, onome što smo 
uradili na poboljšanju kvalitete života ljudi raz­
govarao sam sa Johannom Sattlerom, šefom 
Delegacije EU u Bosni i Hercegovini, ambasado­
rom Sjedinjenih Američkih Država u Michael J. 
Murphyjem, ambasadorom Republike Slovenije 
u BiH Damijanom Sedarom, hrvatskim premije­
rom Andrejem Plenkovićem, gradonačelnikom 
Klagenfurta Christianom Scheiderom, pred­
stavnicom Njemačke fondacije Max Foundation 
e.v. Christinom Mross, Sašom Vlaisavljevićem, 
dugogodišnjim direktorom aerodroma Niko­

la Tesla u Beogradu inače našim Bišćaninom i 
mnogim drugim, vjerujem, prijateljima grada 
Bihaća. 

Na ovaj način Bihać nastavlja graditi imidž 
otvorenog, evropskog grada sa pripadajućim 
epitetima regionalnog središta koje krasi slavna 
historija, bogato kulturno-historijsko naslijeđe, 
prirodni resursi i turistički potencijali, te drugi 
privredni potencijali koje ćemo znati iskoristiti 
za dobrobit grada i ljudi u njemu. 

Zbog svega toga obnavljamo i nastavljamo 
održavati ranije ostvarena partnerstva i veze, 
stvaramo nova prijateljstva, a time i nove pri­
like.

Podzemni kontejneri za  
razvrstavanje otpada

GHIBLI SKID 
UNIT 180/21, 
mašina za  
gradsku  
čistoću

KAPITALNI PROJEKTI OD 
STRATEŠKE VAŽNOSTI ZA  
BIHAĆ I KRAJINU
JP Ceste FBiH u narednom periodu na području 
Bihaća završit će devijaciju puta Armije BiH, 
rekonstrukciju magistralne ceste u Jablanskoj 
ulici, izgradnju čvorišta Jablanska - Mali Lug i 
ceste prema Srbljanskom platou s tri kružna 
toka, nastaviti rekonstrukciju Ullice I. Ljubijan­
kića s kružnim tokom, priključiti PZ Kombiteks 
na Banjalučku ulicu, izdići magistralnu cestu u 
Kostelima, te započeti izgradnju zaobilaznice 
Izačić - Bihać. 

Moja politički stav i odnos prema višim nivoima 
vlasti usmjereni su ka kreiranju konsenzusa o 
strateškim projektima za razvoj Krajine koji su 
ključni za o(p)stanak ovog dijela BiH, a to su: 
magistralna cesta Bihać - Bos. Krupa, brza cesta 
Bihać - Cazin - V. Kladuša i Aerodrom Bihać. 

To su projekti koji bi bili motor privrednog ra­
zvoja cijelog Unsko – sanskog kantona i vje­
rujem da u vezi njih već postoji politički kon­

senzus u Krajini. Svjesni smo da oni ne mogu 
biti realizirani u jednoj godini, ali ukoliko bude 
političke volje i razumijevanja u mandatu tre­
nutne Vlade FBiH, dobrim dijelom, zasigurno 
mogu. To je nešto na čemu moramo nastaviti 
glasno insistirati i što smo dužni budućim ge­
neracijama.

 RADOM SE GRADI!

Izgradnja trake za spora vozila Ripač - DubovskoPlan izgradnje brze ceste Bihać - Cazin - Velika Kladuša 

GRAD BIHAĆ PONUDIO VLASTITO  
ZEMLJIŠTE ZA IZGRADNJU DOMA ZDRAVLJA
Bihać više ne može čekati novi 
Dom zdravlja. Upravo zbog 
toga sam prije nekoliko mjeseci 
predložio Vladi USK da Grad 
Bihać ustupi vlastitu parcelu 
preko puta postojećeg Doma 
zdravlja za izgradnju novog 
objekta.

To je trenutno jedini način da se otkoči proces 
izgradnje nove zgrade Doma zdravlja koji je već 
duže vrijeme blokiran zbog spora između dviju 
kantonalnih ustanova - ZU Dom zdravlja Bihać 
i ZU Gradske apoteke.

Dom zdravlja je u posljednje četiri godine pro­
storno i na svaki drugi način potkapacitiran, a 
najveću torturu trpe pacijenti i uposlenici, dok 
sredstva za izgradnju stoje na računu.

 

Neki bi postavili pitanje zašto Grad daje vla­
stito zemljište ako zdravstvo nije u nadležnosti 
lokalne zajednice, ali tako ne posmatram stvari, 
jer sve ono što se tiče građana Bihaća tiče se i 
Grada, bez obzira na nadležnosti.

Drago mi je da je premijer Hušić prihvatio pri­
jedlog i da smo utvrdili aktivnosti i korake koje 
je potrebno poduzeti kako bismo izvršili prije­
nos parcele na DZ Bihać, a time i konačno ot­
kočili proces izgradnje novog objekta u Bihaću.

 RADOM SE GRADI!

Rekonstrukcija Ulice Irfana Ljubijankića

Saradnja sa Cestama Federacije BiH

Idejni projekat Aerodrom BIhać

Budući izgled Doma zdravlja Bihać



ELVEDIN SEDIĆ
Gradonačelnik Bihaća

